
A. Teb Chaws Mes Kas Tsab Cai, 8 U.S.C. §1101, muab kev muaj cai rau Teb Chaws Mes Kas 
Lub Chaw Pab Cuam Xam Xaj thiab Kev Nkag Teb Chaws (U.S. Citizenship and 
Immigration Services, USCIS) thiab Lub Chaw Yuam Siv Kev Cai Lij Choj Kev Nkag Teb 
Chaws thiab Kev Sau Se (Immigration and Customs Enforcement, ICE), Lub Tuam Tsev 
Hauj Lwm Ntsig Txog Kev Ruaj Ntseg Ntawm Teb Chaws Yug (Department of Homeland 
Security), ua lub chaw saib xyuas cov teeb meem kev nkag teb chaws tib leeg. 

B. MPD ua hauj lwm koom tes nrog rau tsoom fwv txhua cov chaw sawv cev, tab sis MPD tsis 
ua nws cov khoos kas rau lub hom phiaj ntawm kev yuam siv tsoom fwv cov kev cai lij choj 
txog kev nkag teb chaws. Dhau li no lawm, Lub Nroog Minneapolis Tsab Cai §19.30 txwv 
tsis pub ua "tej cov kev nqis tes yuam siv kev cai lij choj rau lub hom phiaj kev kuaj tuav 
qhov kev tuaj tshwm ntawm cov neeg uas tsis muaj ntaub ntawv, los sis txhawm rau kev 
txheeb xyuas qib kev nkag teb chaws," tshwj tsis yog qhov kev zam rau kev yuam siv cov 
kev cai lij choj hais txog kev ua phem xws li uas cuam tshuam rau kev nyiag neeg muag 
thiab kev nyiag kev nkag teb chaws uas qib kev nkag teb chaws yog ib feem xyuam ntawm 
qhov kev ua phem. 

C. Cov tub ceev xwm yuav tsis ua tej cov kev nqis tes yuam siv kev cai lij choj rau lub hom 
phiaj kev kuaj tuav qhov kev tuaj tshwm ntawm cov neeg uas tsis muaj ntaub ntawv, los sis 
txhawm rau kev txheeb xyuas qib kev nkag teb chaws, uas suav nrog tab sis tsis tag rau kev 
nug tej tus neeg hais txog lawv qib kev nkag teb chaws. 

1. Tsuas yog qhov kev zam rau qhov kev txwv no nkaus xwb yog thaum qib kev nkag teb 
chaws yog ib feem xyuam ntawm qhov kev ua phem. Qhov no yog qhov kev zam uas 
muaj ciam txwv heev thiab tsuas siv tau rau tsoom fwv cov hom kev ua phem uas raug 
txwv raws li 8 U.S.C. §1324 xwb, uas cuam tshuam rau cov kev phem ntawm kev nyiag 
neeg muag thiab kev nyiag kev nkag teb chaws. 

2. Thaum nug, ntes, los sis ceev cia tej tus neeg twg raws li qhov kev zam no, tus tub ceev 
xyuam yuav tsum tuaj yeem piav qhia tau thiab sau tseg lub laj thawj uas tus tub ceev 
xwm ntseeg tias siv tau qhov kev zam no. 

D. Cov tub ceev xwm yuav txais cov kev tshaj tawm rau kev muab cov npav txheeb xyuas tus 

kheej ntawm cov neeg txawv teb chaws ua ploj, ploob los sis raug nyiag raws li P&P 4-600 
Cov Cai thiab Cov Txheej Txheem Kev Tshaj Tawm Tshwj Xeeb. 


	9-114 Lub Chaw Ceev Xwm Saib Xyuas Cov Teeb Meem Kev Nkag Teb Chaws

